
	1. Cofnodion Cyfarfod Bwrdd y Cyfarwyddwyr 03.12.08 
‑{}‑CYTUNWYD ar y cofnodion fel cofnod cywir, yn amodol ar gywiro cofnod 2.773 i gynnwys Twristiaeth Arfordirol yn hytrach na Twristiaeth Ddiwylliannol.
2. Materion yn Codi 
2.766 / 2.751 Croeso Cymru / Sioe Ffordd PTGC 7 Mai 2009 – Cyflwynodd DD adroddiad ar Ymrwymiad y Diwydiant gan Croeso Cymru, a drafodwyd mewn cyfarfod gyda Sara Downes, Croeso Cymru ac Esther Roberts TGC. Cynigiodd CC ddiweddu Sioeau Ffordd a chynnal 3 cyfarfod rhanbarthol yn y rhanbarth, ar 4 achlysur y flwyddyn. Byddai'r cyfarfodydd wedi eu lleoli yn y Gogledd Orllewin, Canolbarth a'r Gogledd Ddwyrain, ac roedd integreiddio cyfarfodydd cyffredinol ac agored PTGC a TGC hefyd dan ystyriaeth. CYTUNWYD hefyd i gefnogi'r cynnig i gynnal llai o gyfarfodydd a rhai mwy effeithiol gyda'r diwydiant. 

2.766 / 2.751 Golff Gogledd Cymru – Darparwyd cyfraniadau ar gyfer hyfforddiant GT yng Nghlybiau Golff Dinbych ac Abersoch.
2.766 / 2.756 Cynllun Busnes – Bydd Arthur Emyr yn darparu diweddariad ar ddigwyddiadau mawr cenedlaethol i Fwrdd y Cyfarwyddwyr ar 22 Ebrill 2009.
3. Adroddiad y Cadeirydd
Cyhoeddodd NR ei fod wedi mynychu yr ail Gynhadledd Twristiaeth yn Y Galeri,  Caernarfon, a'r canlyniad oedd 3 grŵp Gorchwyl a Gorffen. Roedd CTC wedi codi eu proffil yn y cyfarfod. Hyrwyddodd Croeso Cymru eu hysbyseb ymgyrch newydd. Roedd NR am gyfarfod gyda Chadeirydd Twristiaeth Gogledd Cymru. Cyfarfu cadeiryddion y PAM am y tro cyntaf ers tro ar 19 Ionawr 2009, a bwriedir cyfarfod gyda Jonathan Jones, Croeso Cymru ac Alun Ffred Jones, y Gweinidog Treftadaeth, i drafod cynrychioldeb Cynghrair Twristiaeth Cymru, a'r grwpiau Gorchwyl a Gorffen. Roedd NR wedi cyfarfod gyda Diana James, Hyfforddiant Twristiaeth ar gyfer Cymru er mwyn trafod materion hyfforddiant twristiaeth yn y rhanbarth, gan gynnwys arbenigwr Adnoddau Dynol. CYTUNWYD i gael cyflwyniad ar achlysur y cyfarfod Bwrdd nesaf. 

Mynychodd NR y Cyflwyniad Croeso Cynnes Cymreig; nid oedd y cyfarfod ar Ynys Môn, na'r cyfarfodydd ar gyfer Conwy a Gwynedd wedi bod yn llwyddiant, gyda nifer o gwestiynau yn cael eu gofyn ynglŷn â throsglwyddiad a chynnwys iaith Gymraeg. Derbyniwyd fod y cyfarfod yn Wrecsam / Sir y Fflint wedi bod yn llwyddiant. Mae SW i fynd â'r adroddiad yn ôl i Croeso Cymru. 

Gofynnwyd am adborth ar lefelau masnachu presennol. Roedd amrywiannau archwiliwr teulu ac archwiliwr actif yn 5% i fyny neu i lawr. Dywedodd DS fod busnes gwestai 5 – 20 % i lawr a bod PKF yn awgrymu y dylai gwestai aildrefnu eu cyllidebau ar sail gostyngiad gwerthiant o 20%. Mae costau pŵer yn parhau yn uwchben gweithredol gormodol. 

Dywedodd RHWW fod masnach bythynnod hunanarlwyo wedi cynyddu. Dywedodd JLT fod masnach carafannau gwyliau wedi cynyddu'n sylweddol. Yn ôl JH roedd lefel busnes consortia atyniadau yn amrywio'n sylweddol rhwng y gwahanol weithredwyr. Mynegodd RHWW bryder ynglŷn â chostau gweithredol ar gyfer digwyddiadau. Roedd awdurdodau lleol am gynyddu ffioedd ar gyfer gwasanaethau, e.e. rheolaeth traffig a phriffyrdd, a gofynnodd a ellid canfod unrhyw adnoddau ychwanegol. Dywedodd SW bod potensial ar gyfer adnoddau ychwanegol. CYTUNWYD fod angen adolygu'r strategaeth ddigwyddiadau yn sgil y gostyngiad a ragwelir yn nifer mynychwyr digwyddiadau a chostau uwch yn y flwyddyn sydd i ddod. 

4. Adroddiadau Cyfarwyddwyr Partneriaeth Ardal Marchnata
PAM Ynys Môn
Dywedodd NR fod ail flwyddyn Gwobrwyon Twristiaeth Ynys Môn wedi bod yn llwyddiannus iawn, gyda 120 cynrychiolydd yn bresennol a phrif gyflwyniadau gan Ieuan Wyn Jones, y Dirprwy Brif Weinidog Ieuan Wyn Jones, a Jonathan Jones, Croeso Cymru. 

PAM Eryri Môr a Mynydd
Cyflwynodd JH adroddiad ar PAM Eryri, gan nodi eu bod am gymryd mantais o agoriad Hafod Eryri ar gopa'r Wyddfa.
PAM Trefi Glan Môr Gorllewin
Dywedodd NRJ y byddai hi'n fuan yn cadeirio'r cyfarfod i ystyried eu cynnig ar gyfer 2009/10.
PAM Trefi Glan Môr Dwyrain
Dywedodd DD fod y cynllun consortiwm atyniadau Fun Time Rhyl wedi ei gau a bod trafodaethau yn parhau gyda CS Sir Ddinbych ar weithgaredd farchnata ar y cyd ar gyfer digwyddiadau ac atyniadau. 

PAM Gororau Gogledd Cymru
Dywedodd DS fod angen i'r strwythur gael ei hesblygu; roedd y tair sir yn cydweithio'n dda gyda Fforwm Twristiaeth Wrecsam a Chymdeithas Twristiaeth Sir y Fflint. Roedd angen penodi cynghorydd masnach ar gyfer ardal CS Sir Ddinbych. Nododd DS fod yr Arolwg Ymwelydd Gogledd Cymru diwethaf a gyflawnwyd yn 2003 bellach yn rhy hen, a CHYTUNWYD i gynnwys Arolwg Ymwelwr newydd fel un o'r blaenoriaethau ar gyfer y Cynllun Busnes 2009/10 neu ddyraniad arian heb ei ymrwymo. 

5. Adroddiad Cyfarwyddwr Strategaeth Ranbarthol, ac Adroddiad Cynllun Chwarterol hyd at 31 Rhagfyr 2008 
2.768 – Dogfen Gweledigaeth Partneriaeth Sector Awyr Agored – Cyfwelwyd dau gontractwr ar 11 Chwefror 2009 ac yn unol ag argymhellion y panel cyfweld CYTUNWYD i benodi Planning Solutions a Snowdonia – Active. 
2.768 Strategaeth Economi Ymwelwyr y Rhyl – Dywedodd DD fod y briff wedi ei newid i adlewyrchu'r cyrch gorchwyl ehangach a syniadau newydd, a'r cymunedau o Fochdre hyd at Ddwyrain y Rhyl. 
2.775 Cyd-ddewis Cynghorwyr Masnach - CYTUNWYD i benodi John Les Tomos yn Gynghorydd Masnach ar gyfer CS Sir y Fflint. CYTUNWYD i atal penodi cynghorwyr masnach ar gyfer CS Sir Ddinbych a CBS Conwy hyd nes derbyn argymhellion y grŵp Gorchwyl a Gorffen Rheolaeth Cyrchfan ac Adolygiad Marchnata Ardal ar 20 Chwefror 2009. 
Cynhadledd Parc Cenedlaethol Eryri 2009 – CYTUNWYD i gyfranogi a chefnogi'n ariannol.
Cewri Gogledd Cymru – Roedd Cambrensis wedi ymgynghori gyda CADW, Amgueddfeydd ac Orielau Cenedlaethol Cymru, yr Ymddiriedolaeth Genedlaethol a darparwyr treftadaeth eraill, ac roedd yr ymgyrch Uchafbwyntiau Cawr i'w lansio mewn dwy arddangosfa fasnach. Bydd rhai newidiadau i'r wefan a chyhoeddiad cyflwynol. Wyth lleoliad yng Ngogledd Cymru fydd yr Uchafbwyntiau, a bydd y rhain yn gweithredu fel pyrth i'r asedau Diwylliannol a Threftadaeth eraill. 
Sefydliadau Cyfarwyddwyr Masnach 16 Ionawr 2009 – Mae amseriad Llythyr Cylch Gorchwyl Croeso Cymru LlCC yn parhau yn broblem, gydag angen newid y dyddiad derbyn i ddyddiad cynharach. Dywedodd SW na fyddai'r Llythyr Cylch Gorchwyl yn cael ei gyhoeddi hyd nes i gyllideb Croeso Cymru gael ei phennu gan LlCC; byddai hynny'n digwydd yng Ngorffennaf 2008/09. Ni fyddai hyn yn rhwystro Archeb Bwrcasu rhag cael ei chyhoeddi'n gynharach yn ystod y flwyddyn ariannol, a byddai hyn yn darparu'r sylfaen gyfreithiol angenrheidiol ar gyfer ymrwymiadau ariannol PTGC. Hyd nes y byddai Archeb Bwrcasu PTGC wedi ei derbyn, byddai angen gwneud ymrwymiad dros dro i'w rwystro rhag methdalu.
Llyfrgell Luniau Croeso Cymru – Cadarnhaodd SW fod y lluniau ar www.walesonview.com ar gael am ddim i'r diwydiant twristiaeth. 
Cyfarfod Chwarterol CC/PAM 19 Ionawr 2009 - Mae'r Ganolfan Gyswllt ym Mharc Menai Bangor a ariannir gan CC ar hyn o bryd yn derbyn 60k o ymholiadau'r flwyddyn, a bydd yn cau ar 10 Mehefin 2009. CYTUNWYD i gyfarfod gyda Bev Jenkins, Gwen Tudor Croeso Cymru, ag Esther Roberts TGC i drafod ailgyfeirio ymholiadau rhanbarthol i'r llinell Argaeledd Bwcio Gwell. CYTUNWYD hefyd i gysylltu â Gwenan Parry i archwilio defnydd posib canolfan alw Cyngor Gwynedd.
Ymrwymiad Blaenol ar 31 Mawrth 2009 - NODWYD fod ymrwymiad blaenol presennol y fantolen yn £110k ac yn seiliedig ar rwymedigaethau les, defnyddio'r adeilad yn ystod gwyliau, nifer o gytundebau ar gyfer gwasanaethau, defnydd indemniad proffesiynol a rhwymedigaethau anghyflogaeth o achos gweithwyr cyflogedig. NODWYD y byddai'r rhwymedigaeth yn cynyddu i £130k ar gyfer 31 Mawrth 2009 ac y byddai'n rhaid gwneud darpariaeth ar gyfer hyn yn y ffigyrau 'outturn'. 

CYTUNWYD i gymudo Ymrwymiad Blaenol ar rwymedigaethau diswyddiad, lle bo modd mewn trafodaeth gyda NR, DP, Cyfreithwyr a DD. CYTUNWYD hefyd i archwilio newid Diwedd y Flwyddyn Ariannol fel dull o bontio'r anawsterau gydag amseru Llythyr Cylch Gorchwyl Blynyddol Croeso Cymru.
6. Rheolaeth a Marchnata Cyrchfan yng Nghymru: Papur Ymateb Gogledd Cymru
Dywedodd DD fod y Papur Ymateb wedi ei gyflwyno i Croeso Cymru erbyn y terfyn amser a gwahoddodd unrhyw gyfraniadau pellach. Dywedodd SW fod 48 ateb wedi ei dderbyn, a byddai'r rhain yn cael eu cyflwyno i'r grŵp Gorchwyl a Gorffen ar 20 Chwefror 2009.
7. Adroddiad Ariannol


a) Adroddiad Cyllideb / Mantolen Ionawr 2009
NODWYD yr adroddiad.
b) Adroddiad ‘Outturn’ Ionawr 2009
Cyhoeddodd DD weddill rhagweledig o £60k. Byddai £10k pellach gan Farchnata Busnes a Chynhadledd a £10k gan Ddigwyddiadau Gogledd Cymru yn cynyddu'r arian i'w ailddyrannu i £80k. Mae angen neilltuo £20k ar gyfer Ymrwymiad Blaenol 31 Mawrth 2009, gan ail-ostwng y swm i £60k. Efallai na fydd y Llythyr Gorchwyl yn cael ei gyhoeddi am o leiaf 3 mis, a bydd angen neilltuo swm o £53k, h.y. mae angen neilltuo 25% o'r gost weinyddol flynyddol. Yn amodol ar dderbyn Archeb Bwrcasu, gellid gwario'r swm hwn ar weithgareddau estynedig. CYTUNWYD mai'r blaenoriaethau estynedig yw'r marchnadoedd archwilio teulu, archwilio actif, ailasesiad y marchnadoedd Gwyddelig a Llongau Mordaith, a chyflawni Arolwg Ymwelydd Gogledd Cymru.
8. People 1st – Cynllun Strategol ar gyfer y sector letygarwch, hamdden, teithio a thwristiaeth yng Nghymru
CYTUNWYD i ymateb i'r ymgynghoriad fel a ganlyn:
Tud 3 – Nid yw "amser cyffrous ar gyfer cyflogwyr twristiaeth yng Nghymru" yn adlewyrchu'r amgylchiadau marchnad presennol ar gyfer busnesau.
Tud 3 - Mae Cwpan Ryder 2010 yn gyfle da i Gymru wella ei isadeiledd a'i delwedd yn gyffredinol. Fodd bynnag, mae llai na blwyddyn ar ôl cyn y digwyddiad, ac nid yw'r adroddiad presennol yn debygol o fod â chynllun gweithredol i'w drosglwyddo cyn y digwyddiad hwnnw. Yn ychwanegol, mae'r digwyddiad yn canolbwyntio gweithgareddau yn Ne Ddwyrain Cymru, ac felly i ba raddau mewn gwirionedd y mae eich adroddiad yn berthnasol i Ogledd Cymru, sydd, yn ôl yr ychwanegiad, â 25% o'r swyddi sector lletygarwch yng Nghymru.
Tud 4 – "Mesur terfynol ein llwyddiant fydd creu canfyddiad a phrofiad gwell ymysg ymwelwyr rhyngwladol erbyn 2013 a gwella ein safle presennol". Mae hyn hefyd yn berthnasol i'r ymwelydd mewnol, a dylai ddweud hynny.
Tud 7 - Mae'n ymddangos nad oes cysylltiad naturiol gyda'r pedwar amcan strategol, y pedwar canlyniad strategol a deg elfen y cynllun gweithredol. Nid ydynt yn tros-olrhain.
Tud 8 - Macsimeiddio budd Cwpan Ryder 2010 yn 2010 ac yn ddiweddarach - mae angen canolbwyntio ar y farchnad twristiaeth fewnol yng Nghymru yn hytrach na'r farchnad twristiaeth ryngwladol yn y cyfnod yn arwain at Llundain 2012.
Tud 8 - Dylai'r strategaeth twristiaeth fwyd gyd-fynd ag argymhellion strategaeth twristiaeth fwyd Croeso Cymru.
Tud 9 – Rydym yn croesawu cyd-weithio gyda Bryan Roderick fel eich rheolwr, ond rydym am gael sicrwydd y bydd yn parhau i weithio yma yng Nghymru, a beth fydd y ddarpariaeth ar gyfer cefnogaeth yma yng Ngogledd Cymru.
Tud 10 – Beth yw'r targedau rhanbarthol os oes rhai yn bodoli o gwbl?
Tud 12 - Beth fydd eich amcanion o ran cynrychiolaeth ranbarthol yn y grŵp gorchwyl a gorffen? 

Tud 15 – Mae eich sylwadau yn canolbwyntio ar werthusiad y cynllun Croeso Cynnes Cymreig yn hytrach na'i ardystiad a'i anogaeth fel rhan allweddol o flaenoriaethau strategol Croeso Cymru. Mae'r targed yn berthnasol ar gyfer De Ddwyrain Cymru yn unig. Tybiwn felly nad yw Gwasanaeth Cwsmer mewn rhannau arall o Gymru yn flaenoriaeth.
Tud 16 - Nodwch y lleoliadau Diploma Cogydd Proffesiynol.
Tud 17 – A yw gweithredu'r cynllun Ymarferwyr Cegin o fewn 20 milltir i Gwpan Ryder yn bosib o gofio nad oes hyd yn oed arian ar ei gyfer ar hyn o bryd?
Tud 18 – Nodwch lle fyddai'r lleoliad blaenoriaeth ar gyfer yr Academi / Rhwydwaith Canolfan Rhagoriaeth yng Nghymru.
Tud 19 – Y sialens yw recriwtio a denu gweithwyr i'r sector.
9. Cyflwyniad Hafod Eryri Adeilad Copa'r Wyddfa 
Cafwyd cyflwyniad gan JA ar y prosiect £8.3m i chwalu'r hen gaffi copa a'i ail-adeiladu fel campwaith pensaerniol, sef Hafod Eryri. Daeth 60% o'r deunydd a'r llafur o'r ardal leol. Mae'n ymdoddi i'r tirlun ac yn darparu lloches i ymwelwyr mewn man gyda gwyntoedd hyd at 150 m.y.a., 508 cm o law'r flwyddyn, a thymheredd mor isel â -20C. Arweiniwyd y prosiect gan Awdurdod Parc Cenedlaethol Eryri, a chasglwyd arian trwy gyfrwng yr apêl godi arian Apêl Cymdeithas Eryri. Cychwynnwyd y prosiect yn Hydref 2006 a bydd yn cael ei agor yn swyddogol ar 12 Mehefin 2009. Dyma eicon blaenaf Cymru, mae'n stori allweddol ar gyfer 2009, ac anogir cyhoeddusrwydd eang gan bawb yn y diwydiant. 
10. Cynllun Gweithredu Twristiaeth Bwyd LlCC 2008-2013
CYTUNWYD i groesawu'r Cynllun Gweithredu Strategol Twristiaeth Bwyd ac i ail-edrych ar ffyrdd y gallai Partneriaeth Twristiaeth Gogledd Cymru a'i bartneriaid wella trosglwyddiad canlyniadau lefel uchel allweddol, er mwyn gwella delwedd Cymru fel cyrchfan lle bo safon uchel a bwyd nodedig ar gael yn eang, a darparu profiad bwyd eithriadol yn seiliedig ar gynnyrch lleol a nodedig. 

Canfuwyd fod heriau sylweddol ynghlwm â throsglwyddo'r amcan strategol o wella cysylltiadau cadwyn cyflenwad. Yn y cyd-destun hwn, sut allai nwydd amaeth-fwyd o Gymru gael ei gynnig am bris mwy cystadleuol nag yn y sector lletygarwch? Mae pryder yn parhau ynglŷn â sut i gynyddu'r canran cynnwys Bwyd Cymreig gan brif gyflenwyr bwyd cyfanwerthol i'r sector letygarwch. Nid yw'r dyfyniad y byddai cwsmeriaid yn talu hyd at 13% yn fwy i fwyta bwyd lleol da gyfystyr â'r gost uchel o gynhyrchu bwyd da lleol. Mewn cyfnod o ddirwasgiad, canfuwyd fod cwsmeriaid bellach o bosib yn ceisio am ganran uwch o fwyd am brisiau îs. Gwelir tystiolaeth o hyn yn y dirywiad diweddar yn y farchnad tŷ bwyta, a'r cynnydd yn y farchnad prydau parod i'w bwyta gartref ('takeaway'). 

Rhoddwyd croeso arbennig i'r syniad o roi mwy o wybodaeth i ymwelwyr am fwyd ag allfeydd bwyd, a dylai hyn gael ei adlewyrchu ym mhob ymgyrch farchnata. Croesawodd y Bartneriaeth y ffocws ar godi ymwybyddiaeth o fwyd a diod Cymreig trwy gyfrwng digwyddiadau ac atyniadau proffil uchel, ac mae'n cyfrannu at hyn trwy ariannu prosiectau fel Gŵyl Fwyd Yr Wyddgrug a Gwledd Conwy Feast. Roedd angen ail-ymweld â'r strategaeth ranbarthol a digwyddiadau eraill i weld sut y gellid ei newid i gefnogi digwyddiadau bwyd a diod. Mae integreiddiad y brand Twristiaeth Cymru gyda'r brand Gwir Flas yn gyfle gwych ac mae enghraifft yn yr hysbyseb ar gyfer Cig Oen Cymreig, sydd yn anuniongyrchol yn hysbyseb ymwelwyr. Bydd integreiddiad marchnata ar draws adrannau, ar dwristiaeth a bwyd, yn sicrhau synergedd ac effeithlonrwydd uwch yn y farchnad.
Tud 25 - Cefnogir y syniad o Fwyd Araf ynghyd â'r syniad o Dwristiaeth Araf yn gryf. Mae Citta Slow a Gŵyl Fwyd Yr Wyddgrug eisoes yn cael eu cefnogi gan Bartneriaeth Twristiaeth Gogledd Cymru. Dylai'r syniad o Dwristiaeth Araf gael ei ddatblygu ymhellach yn y Cynlluniau Datblygiad Cefn Gwlad a gymeradwywyd yn ddiweddar gan LlCC, gan arwain at brofiad dwysach yn y gyrchfan dwristiaeth, blasu bwyd lleol, lletygarwch lleol a diwylliant lleol - sef integreiddiad uwch yn y profiad lleol. Mae Partneriaeth Twristiaeth Gogledd Cymru ar hyn o bryd yn cynnal Fforwm Twristiaeth Bwyd yn cynnwys y 5 prif ddigwyddiad bwyd yn y rhanbarth. 
Mae bwyd y rhanbarth yn adlewyrchiad o safon yr amgylchedd, ac felly cefnogir ymgyrchoedd marchnata a chynigiad gwerthu unigryw ar y sail honno.
Byddai graddio bwyd mewn sefydliadau yn cael ei argymell fel cam bositif tuag at wella dealltwriaeth o'r bwyd sydd ar gael.
11. Gwerthusiad Ceisiadau Partneriaeth Ardal Marchnata
a) Gororau Gogledd Cymru 2009/10
CYTUNWYD y dylid cylchredeg Adroddiad gydag Argymhelliad ar gyfer cymeradwyaeth electronig yn ddiofyn o fewn 5 niwrnod.
b) Cyngor Sir Ynys Môn 2009/10

CYTUNWYD i gymeradwyo 3 elfen cais: 

Delweddaeth sy'n cydymffurfio â'r brand £15k neu 100% o'r gwariant prosiect cymwys o £15k. 

Perthnasau cyhoeddus uwch o £15k neu 75% o'r swm prosiect cymwys o £20k yn amodol ar drafodaeth gyda'r Partneriaethau Ardal Marchnata eraill ac integreiddiad gweithgaredd cysylltiadau cyhoeddus.
Datblygiad gwefan Croeso Môn £10k neu 50% o'r gwariant prosiect cymwys o £20k. 

c) Eryri Môr a Mynydd 2009/10
CYTUNWYD i gymeradwyo 3 elfen cais:
Marchnata Uniongyrchol yn cyd-weithio gyda Croeso Cymru £20k neu 53% o'r gwariant prosiect cymwys o £37,500.
Integreiddiad Cymdeithas Twristiaeth Abersoch a Llyn £5k neu 83% o'r gwariant prosiect cymwys o £6k.
Cysylltiadau cyhoeddus ar gyfer Eryri Môr a Mynydd neu 80% o'r swm prosiect cymwys o £18,750k yn amodol ar drafodaeth gyda'r Partneriaethau Ardal Marchnata eraill ac integreiddiad gweithgaredd cysylltiadau cyhoeddus.
d) Trefi Glan Môr Dwyrain 2008/09
CYTUNWYD y dylid cylchredeg Adroddiad gydag Argymhelliad ar gyfer cymeradwyaeth electronig yn ddiofyn o fewn 5 niwrnod.
e) Trefi Glan Môr Gorllewin 2009/10
CYTUNWYD i gymeradwyo 3 elfen cais:
Marchnata digwyddiadau ar y cyd £8k neu 21% o'r swm prosiect cymwys o £38k.
Atyniadau Ffrydio Llandudno ar gyfer gwefan £10k neu 51% o'r swm prosiect cymwys o £19,600 yn amodol ar argymhelliad yr astudiaeth atyniadau a rhannu ffilm fideo.
Cysylltiadau cyhoeddus - £22k neu 68% o'r swm prosiect cymwys o £30k yn amodol ar drafodaeth gyda'r Partneriaethau Ardal Marchnata eraill ac integreiddiad gweithgaredd cysylltiadau cyhoeddus.
12. Cynllun Cefnogaeth Digwyddiad Rhanbarthol - Gŵyl Cyfryngau Celtaidd, Galeri, Caernarfon  
CYTUNWYD i'w gefnogi gyda £3k neu 1% o'r gwariant prosiect cymwys.
Cynllun Cefnogaeth Digwyddiadau Rhanbarthol – Gŵyl Dydd Gŵyl Dewi Wrecsam – Wrecsam
CYTUNWYD i'w gefnogi gyda £3k neu 25% o'r gwariant prosiect cymwys o £12,100 yn amodol ar rwydweithio a thraws-hyrwyddiad gyda Digwyddiadau Diwrnod Gŵyl Dewi eraill.
13. Amgylchedd ar gyfer Twf – Prosiectau Strategol                                                                                                                                           
CYTUNWYD i dderbyn pedair Canolfan Rhagoriaeth yng Ngogledd Orllewin Cymru:
Twristiaeth Gynaladwy - Antur gynhyrfus fewndirol yng Ngwynedd a Chonwy
Twristiaeth Gynaladwy - Gweithgaredd / antur fewndirol mewn parciau cefn gwlad, a nwyddau yn Sir Ddinbych, Conwy ag Ynys Môn.
Gweithgaredd sail-dŵr trefi glan môr – di-bŵer ar hyd arfordir 4 sir.
Twristiaeth Arfordirol - Gweithgareddau sydd heb fod yn seiliedig ar ddŵr, hyd at 3 milltir o'r arfordir, ar hyd holl arfordiroedd y 4 sir.
CYTUNWYD i gynnwys lluniau o Gerdded, Hwylio a Beicio ar Ynys Môn yn y prosiectau RDP.
14. Cynllun Cyfarfod 2009 
NODWYD yr adroddiad.
15. Cyfarfod Nesaf Bwrdd y Cyfarwyddwyr: 1.00yp 22.04.09, PTGC, Llanelwy.

